
MINUTI

Il-Minuti tal-Laqgħa Nru. 57 li saret fl-10 ta’ Jannar, 2001, ġew konfermati.

  THE CHAIRMAN (Onor. Leo Brincat):  Qabel nagħtu bidu għal-laqgħa xtaqt nirreġistra l-fatt li bejn it-28 ta’ Frar u l-1 ta’ Marzu dan il-Kumitat, flimkien ma’ l-Awditur Ġenerali u xi uffiċjali tiegħu, se jżuru l-House of Commons u n-National Audit Office ġewwa Londra għal laqgħat mal-PAC Ingliż kif ukoll għal laqgħat uffiċjali ma’ l-Uffiċċju ta’ l-Audit Nazzjonali.  Il-PAC fil-fatt ġie mistieden ukoll biex jattendi seduta tal-PAC li se tinżamm f’dawn il-jiem.  Bħala korrispondenza ġiet innotata ittra li rċevejna mingħand iċ-Chairman tal-PAC tal-Parlament Indjan li qed jipproponi li titlaqqa’ konferenza taċ-Chairmen tal-Kumitati tal-Kontijiet Pubbliċi fi ħdan il-Parlament tal-Commonwealth.

  Qabel ngħaddu għall-business tal-lum xtaqt nagħmel riferenza għal dak li hemm fil-minuti li għadna kemm ikkonfermajna fejn jingħad li “il-Kumitat kien qabel li l-membri tal-Kumitat kellhom jiltaqgħu għal laqgħa informali fl-Uffiċċju ta’ l-Awditur Ġenerali nhar l-24 ta’ Jannar sabiex jiġu maqsuma ideat dwar kif l-Uffiċċju ta’ l-Awditur Ġenerali u l-Kumitat jistgħu jaħdmu aktar mill-qrib u b’aktar koordinazzjoni”.  Fil-fatt tajjeb li wieħed jgħid li din il-laqgħa inżammet u kienet waħda pożittiva ħafna u apparti minn hekk saru konsultazzjonijiet anke bejn il-membri ta’ dan il-Kumitat bil-għan li nkunu iktar iffokati fil-ħidma tagħna u forsi anke pro-attivi milli stajna konna sal-lum.  Minkejja l-fatt li dan il-Kumitat jiltaqa’ ħafna - naħseb li huwa wieħed mill-aktar Kumitati tal-Kamra li jiltaqa’ - xorta jibqa’ l-fatt li fil-fehma ta’ kull wieħed minna għad hemm lok ta’ titjib.  

  Għaldaqstant qed nirreġistra l-fatt li kien hemm qbil fost il-membri tal-Kumitat li għal dik li hija sena ta’ ħidma li għandna quddiemna għandna nimxu fuq programm li jkun kemm jista’ jkun strutturat.  Ma rridx nagħti l-impressjoni li rridu nkunu riġidi u ma nagħtux lok għal diskussjonijiet dwar xi items li l-Kumitat jista’ jidhrilu li huma ta’ natura urġenti - dik hija prerogattiva li tibqa’ dejjem tal-Kumitat innifsu -  imma tajjeb li wieħed jgħid li l-membri tal-PAC qablu li għandhom jiġu allokati numru speċifiku ta’ seduti għal diversi materji u dan naħseb li jitlob min-naħa ta’ kull wieħed minna sens akbar ta’ dixxiplina biex l-ewwelnett inkunu iktar iffokati fuq l-items li niddiskutu u li kemm jista’ jkun, anke fil-mistoqsijiet li nagħmlu, nillimitaw ruħna għas-suġġett li jkun under review speċifikament għad-dokumenti li jkollna under review.   

  Jiena qed nagħmilha ċara li dan huwa biss esperiment, pero` kemm mill-feeling ġenerali u anke l-feedback pożittiv li ħadt mingħand il-Membri kollha ta’ dan il-Kumitat inħossni fiduċjuż li dan l-esperiment għandu jagħti r-riżultati mixtieqa.  Naħseb li l-għan ta’ kull wieħed u waħda minna hawnhekk huwa li l-Kumitat itejjeb l-effiċjenza tiegħu.  Għal dak li huwa programm ta’ ħidma, mingħajr ma nidħol f’wisq dettalji rrid ngħid li qed jiġi ppjanat li jkollna sitt seduti biex ikopru r-Rapport Annwali ta’ l-Awditur Ġenerali – din id-darba hemm il-ħsieb li minflok noqogħdu nitkellmu fuq kull item li ħafna drabi jkunu items ta’ natura ta’ rutina ddeċidejna li niffokaw fuq items speċifiċi li jitolbu forsi għarbiel aktar dettaljat min-naħa tal-Membri tal-Kumitat  –  bejn seduta u tnejn biex nittrattaw iż-żewġ rapporti li għandna fuq l-aġenda tal-lum, żewġ seduti jew tlieta sabiex nagħmlu tajjeb għal xi audit reports li jista’ jippubblika l-Uffiċċju ta’ l-Awditur Ġenerali iktar tard matul is-sena, u bejn sitt u tmien seduti biex nittrattaw xi rapporti ta’ ċerti korporazzjonijiet li nkunu identifikajna minn qabel u li nkunu nħossu li għandhom ikunu suġġett għad-diskussjoni hawnhekk u anke xi ad hoc issues li jistgħu jiġu deċiżi mill-Membri stess fuq suġġerimenti tagħhom.  

  Fil-fatt nista’ ngħid li diġa` għandna żewġ suġġerimenti speċifiċi, waħda minnhom hija li jkun hemm audit ta’ kif jiġu utilizzati s-servizzi ta’ l-enerġija fid-dipartimenti tal-gvern u anke audit simili dwar l-allokazzjoni tal-vot kapitali fil-ministeri rispettivi biex tittejjeb u tiġi enhanced l-accessability għall-persuni b’diżabilita`.  Dan ma jfissirx li se noqogħdu ntellgħu lil kull kap ta’ dipartiment biex jagħti rendikont ta’ għemilu pero` beħsiebna nibagħtu questionnaire lill-ministeri konċernati u fejn jidhirlu, il-Kumitat jista’ jagħmel aktar probing fid-dettall dwar il-findings kollha li jkollhom dawn il-questionnaires.  Kif għedt aktar kmieni, fuq ir-Rapport Annwali ta’ l-Awditur Ġenerali beħsiebna niffokaw fuq issues speċifiċi at random.  Mingħajr ma nkun eżawrjenti rrid ngħid li nixtiequ nittrattaw issues importanti bħall-kunsilli lokali u cost centres, l-expenditure tat-trasport, il-hospitality expenses u anke d-Dipartiment ta’ l-Inland Revenue fejn jidħol il-withholding tax  u d-duty miġbura mill-banek kummerċjali.

  Hawn xi kummenti min-naħa tal-Membri tal-Kumitat dwar dan li għadni kemm għedt?  Jidher li m’hawnx u għalhekk filwaqt li nirringrazzja lill-kull Membru li ta l-input tiegħu għal dan l-ispeċi ta’ brainstorming informali li kellna bejnietna, insejjaħ fuq il-mejda magħna lill-Awditur Ġenerali u lil xi uffiċjali li jħoss li għandu jakkumpanjawh sabiex ngħaddu għall-business tal-ġurnata.

Is-Sur Joseph G. Galea, is-Sur Carmel Tonna, u s-Sur William Peplow ħadu posthom madwar il-Mejda.

  THE CHAIRMAN:  L-ewwel item li għandna fuq l-aġenda huwa r-rapport ta’ l-Awditur Ġenerali dwar il-VAT Department Inspectorate Unit u għalhekk nistieden sabiex jingħaqdu magħna fuq il-mejda lis-Segretarju Permanenti fil-Ministeru tal-Finanzi flimkien mad-Director General tal-VAT Department.

Is-Sur Joseph Scicluna u s-Sur Joseph Portelli ħadu posthom madwar il-Mejda.

  THE CHAIRMAN:  Xtaqt nibda biex nistaqsi x’inhuwa l-kontribut tad-Dipartiment tal-VAT innifsu issa li għandna t-tax compliance structure u x’ħidma qed issir bejn il-VAT Department u l-Inland Revenue Department f’dak li għandu x’jaqsam ma’  income tax u national insurance contributions.

  IS-SUR JOSEPH PORTELLI (Kummissarju tal-VAT) :  Mr Chairman, għal dak li jirrigwarda t-Tax Compliance Unit (TCU) nista’ ngħid li għaddejna minn stadju ta’ formazzjoni u recruitment ta’ personnel u anke sa ċertu punt training ta’ l-istess personnel.  Il-VAT Department ta kontribuzzjoni attiva ħafna f’dik li hija training ta’ dawn in-nies; kull awditur li ġie ngaġġat mat-TCU għamel żmien fid-dipartiment tagħna fejn fih ħadem attivament u apparti milli kellu full awareness ta’ l-operat u l-funzjonijiet tad-dipartiment daħal fix-xogħol tad-dipartiment. Dawn in-nies tgħallmu mingħandna f’dik li hija esperjenza prattika u  n-nies tagħna tgħallmu mingħandhom f’dik li hija knowhow teknika, jiġifieri kien hemm complete affinity and synergy bejniethom u ħareġ riżultat finanzjarju konkret f’dawk li huma investigazzjonijiet b’mod partikolari u f’dawk li huma assessments ta’ taxxa li ġew raised.  Dak huwa vis-à-vis t-TCU personnel.  

  Vis-à-vis imbagħad il-koordinament mad-Dipartiment tat-Taxxi Interni nistgħu ngħidu li bħala VAT Department konna protagonisti, fis-sens li l-liġi tagħna tippermettilna li ngħaddu kwalunkwe informazzjoni lid-Dipartiment tat-Taxxi Interni, liema informazzjoni kull meta ġiet mitluba għaddejniha without any hesitation at all u dejjem skond kif ġiet mitluba.  Saħansitra d-Dipartiment tat-Taxxi Interni għandu full access għall-informazzjoni ta’ l-IT system tagħna, jiġifieri we are inter-linked.  Naħseb li aktar informazzjoni minn hekk wieħed ma jistax jagħti. Dik hija l-kontribuzzjoni min-naħa tad-dipartiment tagħna lid-Dipartiment tat-Taxxi Interni.

  THE CHAIRMAN:  Aktar kummenti?  L-Onor. Gatt.

  ONOR. AUSTIN GATT (Ministru tal-Ġustizzja u Kunsilli Lokali):  Sur Portelli, jien nifhem li d-dipartiment huwa dipendenti ħafna fuq l-IT u fuq il-proċess ta’ informazzjoni li jiġbor.  Sar impact assessment dwar jekk il-bill dwar id-data protection jolqotx lid-dipartiment?  Jekk iva, kif għandha tiġi strutturata l-IT biex tiġi in vigore mal-proposti dwar id-data protection?

  IS-SUR JOSEPH PORTELLI:  Jien naf li kien intbagħat rapport għall-kummenti tad-dipartiment, liema rapport kien ġie eżaminat u r-reazzjoni tad-dipartiment ingħatat ukoll b’mod formali.  Ma jidhirx li b’xi mod hemm xi problemi fil-proġetti li qed isuq ‘il quddiem il-gvern vis-à-vis l-IT system u l-informatika tad-dipartiment tagħna.  Nista’ ngħid ukoll li qed naħdmu fuq il-proġett ta’ l-e-government fejn ma jidhirx li għandu jkun hemm problemi, anzi hemm affarijiet li aħna jidhrilna li nistgħu nibdew nimplimentaw.  

  Min-naħa tagħna diġa` kellna proġettat li niżviluppaw kemm jista’ jkun faċilitajiet ta’ l-e-commerce u allura hemm ħafna affarijiet li jissikronizzaw bil-proġettazzjoni li għandu l-gvern f’dak li huwa e-government.  Hemm ċerti affarijiet li qed nippjanaw li nkunu nistgħu nimplimentaw even in the short term, bħal per eżempju, l-iżvilupp ta’ web-site u ċerti sottomissjonijiet ta’ applikazzjonijiet u ċertu ġbir ta’ informazzjoni through the web-site u qed nipproġettaw ukoll li nkunu nistgħu nimplimentaw proġetti f’dak li huwa payment by electronic means.  Dan huwa x’se jsir fix-short term.  

  Dawn l-istess proġetti imbagħad hemm il-ħsieb li jkomplu jiżviluppaw over the next 18 months għaliex kif għedt qabel, aħna konna diġa` fformolajna a business change management plan fid-dipartiment li kienet tkopri dawn l-affarijiet.  F’dan il-pjan  huwa ntiż sabiex isir upgrading ta’ l-operat tad-dipartiment fid-diversi oqsma – hemm madwar 11-il perspettiva li rridu niżviluppaw – u tolqot ukoll kemm l-IT system tagħna kif ukoll l-IT system fir-rigward tar-rights and obligations tat-taxpayers u l-communications mat-taxpayers.  Wieħed mill-proġetti li hemm ikkontemplati huwa purament il-ġbir ta’ informazzjoni li hija rilevanti mat-taxpayers u anke l-lodgement u returns tat-taxxa u l-lodgement tal-pagament tat-taxxa through electronic means.  Jiġifieri hemm ċerta sinkronizzazzjoni bejn il-proġetti li qed isuq ‘il quddiem il-gvern u l-business change li attwalment konna ppjanajna aħna wkoll.  Jiġifieri ma jidhirx li hemm xi problemi f’dan ir-rigward.

  ONOR. AUSTIN GATT:  Sur Portelli, ħalli nerġa’ nieħdok lura fuq id-data protection.  Milli naf jien id-dipartiment kien issottometta l-kummenti tiegħu fil-fażi tal-formolazzjoni tal-bill.  Kien hemm steering committee li kien ta guidelines ta’ kif jaħseb li se jsir id-draft bill, u d-dipartimenti, fosthom dak tal-VAT kienu ssottomettew il-kummenti tagħhom.  Li xtaqt inkun naf huwa jekk wara l-pubblikazzjoni tal-bill sarx re-assessment tal-pożizzjoni, u dan mhux tant fuq exchange ta’ informazzjoni bejn id-dipartiment tal-VAT u d-dipartiment tat-taxxa jew it-TCU, imma peress li intom se tkunu qegħdin tipproċessaw kontinwament informazzjoni u billi f’ċertu ipproċessar, speċjalment li jinvolvi informazzjoni dwar terzi persuni, iridu jsiru ċerti salvagwardji interni u billi hemm ċerti proċeduri li jridu jiġu osservati wkoll kemm mil-lat ta’ security kif ukoll fl-ipproċessar innifsu.  Wara li ġie ppubblikat il-bill id-dipartiment għamel re-assessment tal-pożizzjoni?  Jekk  iva, bdew jittieħdu miżuri biex meta l-bill isir liġi d-dipartiment ikun jista’ mill-iktar fis possibbli jiġi data protection compliant?

  IS-SUR JOSEPH PORTELLI:  Fil-fatt jiena naf li d-dipartiment kien bagħat uffiċjal at least f’żewġ meetings li kienu ttrattaw id-data protection, pero` ma ġietx a konoxxenza tiegħi li kien hemm xi problema partikolari dwar dan, anzi jidher li hemm sinkronizzazzjoni bejn dak li tirrikjedi l-liġi tagħna bħala protection of information u dak li ġie ppubblikat bħala bill tad-data protection.  Ma jidhirlix lanqas li hemm xi nuqqas ta’ qbil bejn dan il-bill u l-liġi tal-VAT li wara kollox lilna torbotna li ma ngħaddux informazzjoni, partikolarment dik li tkun tappartjeni lil terzi persuni, apparti li aħna mabutin ukoll bil-Professional Secrecy Act.  U meta qed insemmi protezzjoni dwar informazzjoni qed nirriferi l-aktar għal dik li hija accounts ta’ taxpayers, jiġifieri l-pożizzjoni tagħhom vis-à-vis l-ħlas tat-taxxa,  fejn hemmhekk hija assolutament protetta anke permezz tal-liġi tagħna direttament.  

  Hemm imbagħad ċerta informazzjoni bażika, bħalma huma, per eżempju, il-business name and address u l-isem ta’ l-owner li aħna nqisuha - u qisniha hekk mill-bidu nett - li hija of public domain, jiġifieri m’hijiex kunfidenzjali u nagħtuha on request ovvjament marbuta ma’ ċerti kundizzjonijiet.  Fil-fatt ninsabu għaddejjin fuq proġett li din l-informazzjoni tidħol ukoll fil-common database u b’hekk tkun tista’ tintuża minn dipartimenti oħrajn għas-servizzi tal-customers tagħhom.  Din qed jieħdu ħsiebha kemm l-MEU kif ukoll il-MITTS u qed ikun hemm koordinament bejn id-dipartimenti tagħna u l-Ministeru ta’ l-Intern u jidher li mexjin fuqha wkoll.  Aħna nqisu li l-informazzjoni li għandna aħna f’dik li hija registry tat-taxpayers mhux neċessarjament tkun 100% korretta għaliex aħna stess niddependu fuq l-informazzjoni li jagħtuna t-taxpayers u jekk ikun hemm taxpayer reġistrat magħna li forsi biddel l-indirizz, jew l-isem tal-business jew inkella l-attivita`, jekk nikkooperaw ma’ nies oħrajn li jista’ jkollhom similar sources of information …

  ONOR. AUSTIN GATT:  Imma dan huwa proprju l-punt.  Id-Data Protection Act timponi fuq il-VAT Department u fuq numru ta’ dipartimenti oħra tal-gvern li jibdew mhux ma jagħmlux dak li qed jagħmlu, imma jibdlu l-metodu drastikament għaliex issa se jkollok kontrollur fuqek li qed jikkontrolla x’data qed tipproċessa u żgur li se jbiddillek il-metodu ta’ informazzjoni ma’ databases oħra.  Issa d-domanda tiegħi hija sempliċi:  Sar impact assessment dwar kif id-dipartiment irid ibiddel il-metodu ta’ ħidma tiegħu?  Għaliex minn mindu ġie ppubblikat il-bill dwar id-data protection sal-lum inbiddlu ċerti provisions - m’għadhiex kif ġiet studjata fil-bidu meta kontu tajtu l-kummenti tagħkom - u jekk id-dipartiment m’għamilx assessment ġdid ta’ kif jista’ jolqtu se jkun f’pożizzjoni li ma jkunx data protection compliant.  Jiġifieri d-domanda tiegħi hija jekk minn mindu ġie ppubblikat id-data protection bill id-dipartiment qabbadtx lil xi ħadd biex jeżamina u jara jekk l-ipproċessar li tagħmlu bil-liġi hux se jkun compliant mal-liġi l-ġdida.

  IS-SUR JOSEPH PORTELLI:  Le, m’għamilniex, pero` ma kellna ebda rikjesta għaliha dan.  Jien se nidħol fiha u jekk hemm bżonn li nagħmlu dan it-tip ta’ assessment, nagħmluh.

  ONOR. AUSTIN GATT:  Xtaqt naqleb ftit fuq suġġett ieħor.  Id-Dipartiment tal-VAT ovvjament itella’ numru ta’ nies il-qorti li jkunu kissru l-liġi tal-VAT għal diversi raġunijiet.  Imbagħad il-qorti tikkundanna u tagħti l-penalijiet.  X’inhi s-sistema fuq il-penalijiet tal-qorti?  Tiġru warajhom intom?  U meta jkun hemm defaulters li jibqgħu ma jħallsux, x’jiġri?

  IS-SUR JOSEPH PORTELLI:  Taħt l-aħħar liġi tal-VAT għandna żewġ sistemi dwar penalijiet kontemplati bil-liġi ta’ meta bniedem ikun għamel defaulting fis-sens li ma jkunx ta receipt.  Taħt il-liġi l-ġdida daħħalna s-sistema tal-compromise fine fejn il-kummissarju għandu kull dritt li jimponi penalty ta’ Lm50 għall-ewwel reat, jekk ikun ta receipt ħażina jew ma jkunx ta receipt.  Hemmhekk aħna niġru warajhom.  Fil-liġi hemm imniżżel “the commissioner may accept”, jiġifieri jista’ anke ma jaċċettax u allura aħna nimponu.  

  ONOR. GEORGE HYZLER (Segretarju Parlamentari):  Imma l-kunċett ta’ compromise jinvolvi żewġ partijiet mhux parti waħda, filwaqt li meta timponi tinvolvi parti waħda.  Jiġifieri f’dan il-każ it-trader irid jaċċetta li jħallashom.

  IS-SUR JOSEPH PORTELLI:  Jekk ma jaċċettax immorru l-qorti.

  ONOR. GEORGE HYZLER:  Il-punt tiegħi huwa li t-trader jista’ ma jaċċettax.

  IS-SUR JOSEPH PORTELLI:  Il-kummissarju jista’ ma jaċċettax il-Lm50 u jista’ jtellgħu l-qorti mill-ewwel.  Hemmhekk niġru warajhom aħna pero` t-taxpayer li jkun għamel l-offence huwa obbligat li jħallas within seven days otherwise il-każ jittressaq il-qorti.  Meta imbagħad niġu għall-qorti ovvjament il-penali tiġi mposta mill-qorti u f’idejn il-qorti, aħna ma nidħlux f’dak li huwa ġbir ta’ penali tal-qorti għaliex dik sine qua non hija penalty imposta mill-qorti u ma taqax taħt il-fakulta` tal-kummissarju jew fid-diskrezzjoni tal-kummissarju la fil-quantum tal-penalty u lanqas fil-ġbir.

  ONOR. AUSTIN GATT:  M’huwiex obbligu tagħkom imma tagħmlu monitoring ta’ kemm fil-fatt jitħallsu minn dawk il-multi?

  IS-SUR JOSEPH PORTELLI:  Le, għaliex aħna m’għandniex din l-informazzjoni available fid-dipartiment.  Dak huwa sta għall-amministrazzjoni tal-qorti.

  ONOR. AUSTIN GATT:  Qed nistaqsi għaliex naf li hemm problema mil-lat tal-qorti f’dan is-sens u ma rridx li fil-każ tal-VAT jiġri kif kien jiġri fl-antik fil-każ tat-traffic fejn kulħadd kien jaf li jekk ma tħallasx ma jiġri xejn.  Intom għandkom l-impressjoni li qed jiġri hekk jew le?  

  IS-SUR JOSEPH PORTELLI:  Le, qatt ma kellna xi forma ta’ impressjoni mill-amministrazzjoni tal-qorti dwar dan.

  ONOR. AUSTIN GATT:  F’pajjiżna, qabel ma ċ-ċitazzjonijiet tat-traffiku ntrabtu mal-liċenzja kienet open secret li tista’ ma tagħtix kas taċ-ċitazzjoni u ma tħallashiex.  Fil-każ tal-VAT tisma’ dawn id-diċeriji li tista’ ma tagħtix kashom?

  IS-SUR JOSEPH PORTELLI:  Anzi pjuttost bil-maqlub.  Minn mindu daħħalna l-compromise fine in-nies kważi “jiġġieldu” magħna biex iħallsu lilha u jevitaw milli jitilgħu l-qorti.  Il-perception hija li s-sentenzi li jingħataw huma serji u li qed jiġu estegwiti bil-penali b’kollox.  Jiena jiġu nies għandi li tkun qabżitilhom b’ġimgħa d-data li fiha suppost kellhom iħallsu l-compromise fine u jinsistu biex iħallsuha.  Minn mindu bdiet taħdem f’Lulju ta’ l-1999 sa l-aħħar tas-sena l-oħra nikkalkola li tħallsu madwar 1,500 minn dawn il-multi u nista’ ngħid li tħallsu b’insistenza mill-istess nies li kellhom iħallsu sabiex jevitaw li jieħdu sentenza mill-qorti.

  THE CHAIRMAN:  L-Onor. Mangion.

  ONOR. CHARLES MANGION:  Waħda mill-konklużjonijiet ta’ dan ir-rapport hija li hemm problema biex jinstabu inspectors li jkunu qualified jew trained.  Id-dipartiment jissettja xi qualifications minimi qabel ma jingaġġa inspectors?  U x’taħriġ jingħatalhom mid-dipartiment?

  IS-SUR JOSEPH PORTELLI:  L-aktar ħaġa li d-dipartiment kien jinsisti għaliha qabel kienet li dawn l-inspectors ikollhom il-grad ta’ executive ​- dawn naturalment ikunu nies fis-servizz pubbliku - għaliex konna nimxu bil-premessa li clerk li jkun għadu dieħel jaħdem ma tistax titfgħu fuq dak it-tip ta’ xogħol fejn ikun irid jiffaċċja ċertu tip ta’ nies.   Pero` imbagħad, iżjed ma l-inspectors tagħna bdew jieħdu role ta’ eżaminazzjoni ta’ kotba eċċ, iżjed bdejna nagħtu importanza lil dik li hija kwalifikazzjoni imqar minima fl-accountancy.  Fil-fatt fil-call for applications li ħarġet mill-MPO intalbet din il-kwalifika pero` ridna noqogħdu attenti li ma nitolbux qualfications iżjed milli konna nenħtieġu għaliex kellna nżommu bilanċ bejn il-qualifications li aħna xtaqna u għadna nixtiequ sal-lum il-ġurnata u r-rispons li kien qed ikollna għall-istess call for applications.  

  Nista‘ ngħid li fl-aħħar tliet snin ippruvajna noħorġu call for applications għal dawk li huma VAT inspectors ħames darbiet imma r-rispons kien wieħed minimu.  Ġieli kellna rispons ta’ tlieta biss u rnexxielna ningaġġaw tlieta biss from within the public service.  Kien biss fl-aħħar call for applications li kellna numru iżjed milli konna qed nippjanaw li ningaġġaw u r-raġuni kienet li neħħejna r-requirement ta’ l-executive officer u waqqajna l-livell għal dak ta’ clerk pero` at least b’ħames snin esperjenza.  Li qed nipprova ngħid huwa li aħna jkollna nimxu skond ir-rispons li jkollna pero` fir-requirements xorta waħda ħallejna dik li jkollhom at least ‘O’ level pass fl-accounts.  Fl-aħħar intake li kellna kien hemm anke min kellu ‘A’ level pass fl-accounts.   Mill-esperjenza li għandi jien nista’ ngħid li minn dejjem kienet problema biex issib uffiċjali kwalifikati kif wieħed jixtieq purament f’dik li hija accountancy għaliex ovvjament hemm channels oħrajn fejn dawn jistgħu jiġu ngaġġati.  

  Kull darba li aħna ningaġġaw VAT inspectors nagħmlulhom induction course ta’ ġimgħa li fih ninkludu wkoll sessjoni f’dak li huwa training ta’ accountancy.  Dan il-kors normalment ikun jikkonsisti f’dak li huwa accounts perspectives, exposure sħiħa ta’ l-applikazzjonijiet kollha li għandna f’dik li hija IT system, exposure ukoll f’dawk li huma auditing and enforcement techniques u tagħrif dwar l-aktar proviżjonijiet rilevanti tal-liġi. Jiġifieri l-induction course ikun built bażikament fuq dawn l-erba’ perspettivi.  Apparti minn hekk, l-esperjenza fid-dipartiment dejjem urietna li kull sena ikollna bżonn nagħmlu madwar 10 proġetti f’dik li hija IT system; jew installation of new applications and facilities jew enhancements  għas-sistema li għandna.  Kull darba li nagħmlu enhancement jew indaħħlu new facility bħal din, lin-nies tagħna jkollna nittrejnjawhom f’dawk li huma applications ta’ l-IT system.  U dan japplika wkoll għall-VAT inspectors għaliex dawn huma l-aktar nies li ovvjament jaħdmu fuq is-sistema tal-computer tagħna. Apparti minn hekk aħna, bħala dipartiment, nagħtu the full opportunity lill-ħaddiema tagħna biex jattendu l-korsijiet li jorganizzaw l-SDO.  Fil-fatt nista’ ngħid li għandna nies li kellhom opportunita` jattendu għal dawn il-korsijiet anke ħames darbiet u l-iżjed li applikawlna biex imorru huma f’dik li hija IT system, jiġifieri computerisation.  

  Huwa importanti wkoll, fl-opinjoni tiegħi, li bniedem ikun midħla sewwa ta’ l-operat ta’ diversi sistemi ta’ komputerizzazzjoni u anke f’dak li huwa management.  Għalhekk din is-sena għamilna ad hoc courses f’dik li hija customer care service ovvjament għaliex konna għaddejjin bis-setting up of the customer care one-stop-shop service u bil-customer service charter.  Naturalment ħteġijiet bħal dawn iqumu kull sena skond l-esiġenzi tas-sena parikolari li tkun.

  ONOR. CHARLES MANGION:  Peress li ħafna mix-xogħol ta’ inspector ikun investigattiv, jingħataw taħriġ ta’ dan it-tip?

  IS-SUR JOSEPH PORTELLI:  Fil-fatt l-auditing techniques li jiġu mgħallma waqt il-kors purament dwar il-conducting ta’ l-investigazzjoni f’dik li hija interviewing and observation, auditing ta’ kotba, x’tip ta’ records wieħed għandu jitlob u x’tip ta’ records wieħed għandu jikkompara, per eżempju bank statements, invoices and receipts u financial statements bħal balance sheets and trading and profit and loss accounts.  Dawn jiġu made aware minn dawn l-affarijiet during such courses li norganizzawlhom.

  ONOR. CHARLES MANGION:  Isir assessment of performance ta’ dawn l-inspectors b’mod regolari min-naħa tad-dipartiment?

  IS-SUR JOSEPH PORTELLI:  Hemm various ways and means kif wieħed jista’ jagħmel assessment of performance u nista’ ngħid li din issir.  Kif wieħed jista’ jirrealizza we are a revenue collecting department u l-ewwel m’hemm fuq rasna huwa l-budget target.  Issa biex aħna nippruvaw nilħqu dak il-budget target u jekk jista’ jkun naqbżuh, irridu nagħmlu  xi forma ta’ strateġija dwar kif nistgħu nemeljoraw ir-revenue intake.  Nista’ nikkonferma li d-dipartiment kontinwament jissettja targets li kull unit fid-dipartiment ikun mistenni jilħaq b’mod partikolari f’dawk li huma inspections fuq barra – il-field inspections – f’dawk li huma audit investigations u assessments li jiġu raised, u ovvjament f’dik li hija collection għaliex m’huwiex biżżejjed li wieħed iqajjem assessments ta’ undeclared tax jew over declared input tax imma jrid imbagħad attwalment jiġborha.  U l-collection hija funzjoni importanti ħafna fid-dipartiment, mhux biss dik ta’ current revenue imma anke ta’ taxxa in arrears.  Dawn it-targets jiġu monitored kull xahar u nista’ niggarantixxi li ċerti targets jiġu monitored minni stess kuljum.  Fil-fatt il-units kollha jagħmlu a management report kull ġimgħa, liema reports imbagħad jinġabru u jiġu compiled f’report wieħed minni stess u nimmoniterjah jien.  Ovvjament ikun hemm units li jilħqu t-targets u jaqbżuhom pero` jkun hemm units oħrajn li ma jilħquhomx.  Fir-rigward ta’ dawn ta’ l-aħħar ovvjament nieħdu azzjoni mill-ewwel biex naraw x’inhuma l-problemi jew ir-raġunijiet għal dan u wieħed jagħmel kull sforz biex jekk ma ntlaħqitx target f’xahar tintlaħaq fix-xhur ta’ wara.  Din hija bażikament is-sistema li għaddejja kontinwament fid-dipartiment f’dik li hija performance monitoring, imbagħad ovvjament  naħseb kulħadd jaqra u jsegwi x’inhu jiġri u allura jaf li d-dipartiment dejjem laħaq il-budget targets tiegħu u kien hemm snin li anke għaddejnihom u mhux bi ftit.

  ONOR. CHARLES MANGION:  Sur Portelli, inti fil-bidu għedt li l-VAT Department u l-Inland Revenue Department huma on-line.

  IS-SUR JOSEPH PORTELLI:  L-Inland Revenue Department huwa on-line magħna fis-sens li huma jistgħu jiksbu l-informazzjoni kollha mingħandna, pero` minħabba li l-liġi tagħhom hija kif inhi, aħna ma nistgħux nieħdu l-informazzjoni mingħandhom.

  ONOR. CHARLES MANGION:  Intom qegħdin on-line ma’ dipartimenti oħra bħad-dwana?

  IS-SUR JOSEPH PORTELLI:  Iva, pero` mhux on-line b’mod dirett li nidħlulhom fis-sistema ta’ l-ASYCUDA tagħhom għaliex jekk xejn din lanqas hija kompatibbli ma’ tagħna, pero` huma kontinwament jibagħtulna update ta’ l-entries li jkun hemm fid-dwana u tat-taxxa li tkun tħallset kemm f’dak li huwa volum, kif ukoll f’dak li huwa valur.  Dik l-informazzjoni aħna nistgħu niksbuha on demand mis-sistema tagħna awtomatikament għaliex huma jibagħtuha fis-sistema tagħna u aħna noħorġuha.  Aħna normalment nissupplixxulu two sets of documents bħala background information, il-customs data ta’ x’importazzjoni li dak li jkun ikun għamel, u on a simple summary sheet nagħtuh l-informazzjoni tat-tax declarations kollha li jkun għamel f’dik li hija VAT.  Meta aħna nagħmlu audit investigation, għalkemm ma nistgħux nieħdu informazzjoni mill-Inland Revenue Department aħna normalment per proċedura nitolbu l-audited financial statements tal-business firm li tkun u awtomatikament inkunu qed niksbu l-informazzjoni li suppost għandu l-Inland Revenue Department through these audit financial statements.

  THE CHAIRMAN:  L-Onor. Hyzler.

  ONOR. GEORGE HYZLER:  Xtaqt nistaqsi jekk dawn il-fiscal receipts spot checks jew l-eżerċizzju ta’ sorveljanza isirux abbażi ta’ programm predeterminat jew inkella bl-udit.  Mill-qari tar-rapport jidher li pjuttost isiru bl-udit, anzi b’li għedt int, Sur Portelli, aktar isiru bi skop li jiġġeneraw ir-revenue.  Wieħed kien jassumi li l-iskop aħħari huwa li kemm jista’ jkun tiġi instilled kultura ta’ osservanza tar-regolamenti tal-VAT iktar milli li jirnexxielek taqbad lil xi ħadd li ma jkunx ħallas.  Biex nagħti eżempju li forsi jifhmu kulħadd dan bħal meta l-pulizija kellhom responsabbilta` ikbar fl-għoti taċ-ċitazzjonijiet u biex ma jagħtux ċitazzjonijiet fl-irħula fejn jidhru koroh ħafna, biex itellgħu t-target li kien stabbilit bħala ammont, kienu jintefgħu l-Belt fejn ma jkun jafhom ħadd u joqogħdu jagħtu ċ-ċitazzjonijiet u b’dak il-mod allura ma kontx qiegħed iddaħħal il-kultura ta’ osservazzjoni tar-regolamenti fil-pajjiż kollu.  Mir-rapport u anke minn dak li ntqal hawnhekk jidher li ma jeżistix programm predeterminat ta’ sorveljanza.  Nitolbok tikkonferma jekk dan huwiex il-każ.

  IS-SUR JOSEPH PORTELLI:  Ma ngħidx li ma jeżistix programm predeterminat jew at least a strategic plan.  Fil-fatt, apparti mill-business plan li nagħmlu għal tliet snin, towards the end of 1999 id-dipartiment kien għamel an ad hoc action plan partikolarment iffokat fuq enforcement.  Apparti hekk, kif semmejt fil-bidu nett, meta sar dan il-performance audit mill-Uffiċċju ta’ l-Awditur Ġenerali, id-dipartiment kien għamel ukoll a general business change management plan iffokat fuq l-operat tad-dipartiment inkluż l-enforcement li hija waħda mill-areas prinċipali tal-business change management plan.  Jiġifieri pjanijiet ta’ strateġija għandna żgur u jinkludu wkoll dik li hija enforcement. 

  Aħna niffokaw fuq fejn hemm dawk li ngħidulhom mixed suppliers, fis-sens ta’ dawk li jkunu qed jagħmlu attivitajiet li wħud minnhom ikunu taxxabbli u wħud minnhom ikunu eżenti għaliex dik għalina hija a very risky area fis-sens li s-supplier jista’  jixxiftja values minn dak li huma taxxabbli għal dak li huma eżenti.  Aħna noqogħdu attenti ħafna għal dan u għalhekk forsi wieħed jieħu l-impressjoni li mmorru għand ċerti kategoriji ta’ nies, pero` dan ma jsirx b’kumbinazzjoni imma jsir b’ċertu skop u intenzjoni għaliex nafu fejn huma the biggest risk areas f’dik li hija evażjoni tal-VAT.

   ONOR. GEORGE HYZLER:  Id-domanda tiegħi hija limitata biss għal jekk l-ispot checks isirux fuq bażi predeterminata li over a certain period tkun ilħaqt xibka wiesgħa, as opposed to li inti tkun qed tiffoka fuq setturi li huma partikolari u ttambar dejjem fuqhom.

  ONOR. AUSTIN GATT:  Forsi nista’ nżid xi ħaġa ma’ dak li qed jgħid l-Onor. Hyzler.  Fil-fatt fir-rapport tiegħu l-Awditur Ġenerali jagħmel l-argument li qed jagħmel proprju l-Onor. Hyzler fejn qed jgħid li hemm focus qawwi fuq il-wholesale u r-retail u l-oħrajn kważi huma njorati għal kollox.  This might be a strategy to get VAT revenue pero` żgur li m’hijiex qed iddaħħal f’moħħ is-setturi kollha li huma għandhom ikunu compliant għaliex xi darba se jaraw il-VAT inspector.  Jiġifieri l-kumment li qed jagħmel l-Onor. Hyzler huwa fis-sens ta’ jekk intomx se tiċċaqilqu minn din l-istrateġija u tmorru għal strateġija differenti.  Taqbel, Sur Portelli, mal-konklużjoni li għamel l-Awditur Ġenerali fir-rapport tiegħu?

  IS-SUR JOSEPH PORTELLI:  Ma nistax naqbel perfettament mal-konklużjoni li għamel l-Awditur Ġenerali.  Nista’ ngħid li hemm punti li naqbel magħhom u nixtieq narahom jiġu mplimentati, pero` f’din il-ħaġa ma naħsibx li nista’ naqbel perfettament għaliex l-affarijiet aħna ma nagħmluhomx bl-amment imma nagħmluhom bi strateġija.  Kif kont qiegħed nipprova nispjega lill-Onor. Hyzler, hemm raġunijiet oħra li lilna jimpeduna milli mmorru għaliex ma rridux ninsew li l-mistoqsija kienet fil-kuntest ta’ fiscal receipt.  Lil dawk il-businesses li m’humiex obbligati bil-liġi tagħna li joħorġu r-receipts ovvjament ma tistax tarahom fix-xibka vis-à-vis l-VAT.

  ONOR. GEORGE HYZLER:  Jekk qed nagħmlu fiscal receipts inspections qed nassumi li l-inspections isiru f’dawk l-outlets li joħorġu l-fiscal receipt mhux ta’ dawk li ma joħorġuhomx.

  IS-SUR JOSEPH PORTELLI:  Dak huwa li qed nipprova ngħid jien. Fir-rapport jingħad li fil-construction u f’certain professional services ftit isiru inspections, pero` jien nista’ ngħid li dan minħabba l-fatt li l-maġġoranza tagħhom ma joħorġux fiscal receipts imma joħorġu tax invoice.  Jiġifieri lilna ma tistax tarana mmorru hemmhekk meta receipt ma toħroġx!

  ONOR. AUSTIN GATT:  F’paġna 15 tar-rapport qed jingħad li 30% tat-traders inspected huma fil-wholesale and retail filwaqt li l-oħrajn ivarjaw bejn 7% u 10%,  jiġifieri żgur li hemm diskrepanza.

  IS-SUR JOSEPH PORTELLI:  Iva, diskrepanza hemm, imma jien qed nipprova nispjega x’jistgħu jkunu r-raġunijiet għal dik id-diskrepanza kollha.

  ONOR. AUSTIN GATT:  Imma dawn huma obbligati joħorġu fiscal receipt.  Forsi l-Awditur jista’ jgħidilna jekk dawn huwiex obbligati kollha joħorġu fiscal receipt.

  IS-SUR JOSEPH PORTELLI:  Jien ngħidlek li mhux dejjem huwa l-każ.

  ONOR. GEORGE HYZLER:  Ħalli nispjega xi ħaġa li per eżempju qed tiġri fil-ministeru fejn inservi jien.  Fil-każ tal-market surveillance aħna ħloqna direttorat li se jkun responsabbli mit-tfassil tal-programm imbagħad għandek aġenzija oħra li twettaq dak il-programm għaliex forsi huwa żball li wieħed jibda jimplimenta dak li jkun fassal hu stess.  Issa human nature being what it is wieħed jibda jieħu x-short cuts, bħal per eżempju jagħżel il-ħinijiet li jaqbillu u forsi jkun hemm ukoll xi ftit ta’ preferenzi u allura tkun qed tolqot biss lil dak li jkun qed jiddeċiedi li jolqot dak li jkun in charge mill-programm.  Issa jien m’iniex qed ngħid hekk għal dan il-każ imma qed nitkellem mill-esperjenza tiegħi ta’ x’imkien ieħor.  Aħna lil dawn iż-żewġ funzjonijiet isseparajnihom u l-iskop tad-direttorat tas-sorveljanza tas-suq li qed jitwaqqaf huwa li jikkoordina s-sorveljanza li ssir minn dipartimenti oħra.  Per eżempju, jekk il-health ikunu parti minn dak id-direttorat, huma stess jikkontribwixxu għat-tfassil tal-programm imbagħad jimplimentaw il-parti tagħhom, id-dipartiment tal-konsumatur jimplimenta l-parti tiegħu u d-dwana timplimenta l-parti tagħha anke biex issir koordinazzjoni.  Voldieri li qed ngħid huwa li ma nafx kemm huwa għaqli li l-principal ifassal il-programm jew jissettja  t-targets u hu stess jiddeċiedi kif jimplimentahom.

  IS-SUR JOSEPH PORTELLI:  Fil-fatt l-istrateġija ma tiġix imfassla mill-operatur fid-dipartiment imma tiġi mfassla mill-ogħla gradi fid-dipartiment.

  ONOR. GEORGE HYZLER:  Imma f’paġna 22 tar-rapport hawn miktub hekk:  “Surveillance targeting is the responsibility of the Principal in Charge of field inspections.  Exercises are generally undertaken on the initiative of the afore-mentioned officer”.  Jien dan li qed nistaqsi.

  IS-SUR JOSEPH PORTELLI:  Imma dak normalment irid jaħdem within a strategy.  Issa ovvjament min ifassal l-istrateġija fuq ma jistax jibgħat lin-nies hu imma wieħed japprezza li jkun qed jistenna li kull uffiċċjal fid-dipartiment jiffokata fuq l-enforcement u kemm jista’ jkun jorbot idejh ma’ l-oġġettivi ta’ dik l-istrateġija.

  ONOR. GEORGE HYZLER: Li qed nistaqsi jien huwa jekk l-istrateġija għandhiex tkun fis-sens ta’ “araw li dan ix-xahar tiġbru Lm10 miljun” jew inkella għandhiex tkun fis-sens ta’ “araw li dan ix-xahar tolqtu “dawn” is-setturi”.  Jien din li qed nipprova noħroġ bħala differenza.

  IS-SUR JOSEPH PORTELLI:  Fil-fatt l-oġġettiv tal-monitoring tar-receipts m’huwiex marbut b’mod dirett ma’ revenue collection, pero` huwa importanti li jsir monitoring tal-ħruġ tar-receipts għaliex dak jindika l-compliance min-naħa tat-taxpayers li hija obbligatorja bil-liġi.  U ladarba hija obbligatorja bil-liġi aħna bilfors irridu nimmoniterjaw x’inhu jiġri dwarha, pero` m’hijiex marbuta direttament xahar wara l-ieħor mad-definite target.  

  Nixtieq hawnhekk ngħid xi ħaġa dwar il-punt importanti ħafna li ssemma rigward jekk is-surveillance u l-ispot checks li jsiru humiex iservu biex ikun hemm a tax compliance mentality.  Aħna bħala dipartiment nemmnu li a tax compliance mentality ma tiġix mibnija strettament fuq spot check inspections jew b’investigazzjonijiet għaliex it-tnejn pjuttost għandhom konnotazzjoni negattiva.  Għalhekk aħna nemmnu li a tax compliant mentality, partikolarment a voluntary compliance mentality ​- aħna ‘l hemmhekk irridu nsuqu rather than a compliance imposta fuq dak li jkun - iżjed tista’ tinbena billi d-dipartiment inżommuh kemm jista’ jkun miftuħ għall-customers b’mod partikolari għal dawk ir-registered persons.  U meta qed ngħid “miftuħ” jiġifieri jkun hemm a continuous exchange kemm għal dik li hija informazzjoni u kemm għal dik li hija konsultazzjoni.  Anzi iżjed minn hekk aħna nemmnu li l-voluntary compliance tista’ tinkiseb jekk ikun hemm l-effiċjenza fid-dipartiment għaliex aħna nemmnu li din tista’ tnaqqas kemm il-cost għat-taxpayer kif ukoll il-ħela ta’ ħin li huwa costly as well.  Fil-fatt is-sena l-oħra l-ikbar focus li kellna bħala dipartiment kien proprju fuq il-customer service u nista’ ngħid li ffokajna b’żewġ modi imma l-iktar wieħed importanti għalija kien the setting up of a one-stop-shop facility fid-dipartiment, liema proġett domna naħdmu fuqu madwar sena u nofs fejn għaqqadna dawk il-units kollha tad-dipartiment li jiġu in direct contact mal-pubbliku taħt saqaf wieħed.  B’hekk persuna tista’ tiġi u tinqeda minn dak kollu li trid mid-dipartiment minn post wieħed, jiġifieri biex ngħid hekk għandna kważi a mini department within another department u b’hekk naqqasna ħafna mill-queueing time u mill-complaints fis-sens li rnexxielna nipproċessaw ħafna iżjed queries.  Aħna nħossu li b’din il-miżura qed inkunu iżjed miftuħin biex xi darba eventwalment nilħqu grad akbar ta’ voluntary compliance.

  THE CHAIRMAN:  Hawn iżjed mistoqsijiet?  Jidher li m’hawnx għalhekk nirringrazzja lill-uffiċjali mill-Ministeru tal-Finanzi u qabel ngħaddu għall-item li jmiss nixtieq ngħid li għal din il-laqgħa ġew mistiedna rappreżentanti mill-Ministeru tal-Finanzi u mill-Uffiċċju tal-Prim Ministru.  Din kienet ix-xewqa li ħarġet mil-laqgħa informali li kellna ma’ l-Uffiċċju ta’ l-Awditur Ġenerali, pero` fuq liema livell tkun ir-rappreżentanza jew kemm ikun hawn persuni preżenti inħalluha fid-diskrezzjoni tas-segretarju permanenti tal-ministeru konċernat.  

  Ix-xewqa li ġiet murija min-naħa tagħna kienet li jkun hemm rappreżentanza ta’ dawn iż-żewġ key ministeries meta jkollna d-diskussjonijiet varji.  Qed ngħid hekk għaliex qed nara diversi uffiċjali mill-OPM u filwaqt li huma more than welcome, ma naħsibx li hemm il-ħtieġa li jibqgħu kollha hawnhekk.

RAPPORT TA' L-AWDITUR ĠENERALI DWAR IL-PRIMARY HEALTH CARE - GENERAL PRACTITIONERS FUNCTION WITHIN HEALTH CENTRES 
  THE CHAIRMAN:  Ngħaddu issa għat-tieni rapport li għandna fuq l-aġenda li huwa l-performance audit dwar il-primary health care u nistieden lill-uffiċjali mill-Ministeru tas-Saħħa sabiex jingħaqdu magħna madwar il-mejda.

Is-Sur Emanuel C. Micallef u Dr. Ray Busuttil ħadu posthom madwar il-mejda.
  THE CHAIRMAN:  Kummenti?  L-Onor. Farrugia.

  ONOR. MICHAEL FARRUGIA:  Jien naħseb li l-costings li għandna fir-rapport jirriflettu sitwazzjoni kompletament differenti minn dik li għandna llum u għalhekk xtaqt nistaqsi kif varjaw il-costings minn kif għandna mniżżel fir-rapport, għal-lum.  Bażikament li qed ngħid huwa li r-rapport li għandna quddiemna huwa outdated għaliex ħafna mill-informazzjoni u struttura li kienet teżisti meta sar ir-rapport illum inbidlet kollha.  Per eżempju, jekk nieħdu l-ammont ta’ tobba naraw li filwaqt li dawk li huma full-timers naqsu, dawk li huma part-timers żdiedu.  Nafu wkoll li llum ċerti ċentri tas-saħħa jkunu magħluqin fil-weekend filwaqt li wħud minnhom qegħdin joffru biss servizz ta’ emerġenza u allura naħseb li r-rapport li għandna quddiemna huwa superfluwu.  Xtaqt inkun naf kif ivarjaw l-affarijiet.

  THE CHAIRMAN:  L-Onor. Gatt.

  ONOR. AUSTIN GATT:  Mr Chairman, jien ma nistax naqbel ma’ dak li qed jingħad, ċioe` li r-rapport huwa superfluwu.  Irridu niftakru li hawnhekk qegħdin fil-Public Accounts Committee and this is an audit report.  Ovvjament meta jsir an audit report you take stock of a situation f’ċertu żmien partikolari.  Kull audit report huwa hekk u jieħu kemm jieħu żmien fl-aħħar jgħidlek x’kienet il-pożizzjoni fl-aħħar ta’ dik il-ġurnata.  Jiġifieri billi jitbiddlu ċ-ċirkostanzi ma jfissirx li l-audit report li jkun sar ikun superfluwu.  Jien qed noġġezzjona għall-kelma “superfluwu”.  L-audit report jirrappreżenta l-effiċjenza milħuqa mill-primary health care area f’dawk iż-żmenijiet.  Issa jekk minn dawk iż-żmenijiet ikunu tbiddlu ċerti ċirkostanzi eventwalment isir audit report ieħor li jagħmel l-istess ħaġa. Dan il-PAC normalment jiddiskuti l-accounts ta’ korporazzjonijiet xi tmien xhur wara li jkunu ġew ippreżentati u Allaħares kellna noqogħdu ngħidu li allura huma superfluwi għaliex nistgħu ma noqogħdu xejn hawnhekk mal-ewwel!

  THE CHAIRMAN:  Jien naħseb li tajjeb li wieħed jagħti interpretazzjoni fuq din.  Rapport ovvjament irid jiġi kristalizzat fiż-żmien li fih isir imma mbagħad ovvjament tingħata l-opportunita` lill-uffiċjali preżenti sabiex jaġġornaw għal dak il-medda taż-żmien minn mindu jkun tlesta r-rapport.  For the record irrid ngħid li r-rapport m’ilux daqstant li ġie ppreżentat; għalkemm is-survey questionnaire kienet intbagħatet f’Marzu tas-sena li għaddiet ir-rapport fil-fatt kien ġie tabled minn Mr Speaker f’Jannar ta’ din is-sena.  Ovvjament xorta jibqa’ lok li wieħed jistaqsi x’aġġornament jista’ jkun hemm minn mindu ġie compiled ir-rapport, kif wara kollox jiġri meta jkollna quddiemna r-rapport ta’ l-istess Awditur Ġenerali li ġieli ndumu tmienja jew disa’ xhur għaddejjin niddiskutuh f’dan il-Kumitat.  Jiġifieri jien nissuġġerixxi lill-Onor. Membru sabiex ikun daqsxejn aktar iffokat fil-mistoqsija li jixtieq jagħmel.  Jien qed nifhem il-punt tiegħu imma nixtieq li jkun daqsxejn aktar dirett jew speċifiku anke biex jiffaċilita` l-affarijiet għall-uffiċjali li għandna hawnhekk preżenti.

  ONOR. MICHAEL FARRUGIA:  Mr Chairman, jien xtaqt nistaqsi jekk l-ispiża fiċ-ċentri tas-saħħa varjatx minn dak li għandna f’dan ir-rapport u r-raġuni hija sabiex wieħed ikun jista’ jiffoka aħjar fuq kemm qed ikunu cost effective is-servizzi li qed jingħataw.

  THE CHAIRMAN:  Dr. Busuttil.

  DR. RAY BUSUTTIL (Direttur Ġenerali tas-Saħħa):  Bla dubju l-costings kif inhuma maħdumin fir-rapport qegħdin jagħtu indikazzjoni ta’ kif wieħed wasal għall-figuri li hemm irrapportati.  F’ċerti areas se jkun hemm tibdil pero` ma naħsibx li dan it-tibdil se jkun daqstant sostanzjali li se jagħmel xi differenzi kbar għaliex l-ikbar costing li kien hemm bla dubju kienu l-personal emoluments.  Nista’ ngħid li meta sar is-survey f’Marzu ta’ l-1999 kellna 72 tabib full-time filwaqt li llum għandna 68 tabib jaħdmu full-time u żdied numru żgħir ta’ tobba part-time.  Għalhekk għandi naħseb li għal dak li huwa personal emoluments ma tantx iċċaqlaqna.

  ONOR. MICHAEL FARRUGIA:  Kieku, per eżempju, kellna nieħdu s-sitwazzjoni kif kienet f’Marzu u nikkomparawha ma’ dik f’Ġunju xi nsibu?

  DR. RAY BUSUTTIL:  Jekk ma teħux in konsiderazzjoni iż-żidiet li kien hemm fis-salarji fl-1 ta’ Jannar ma naħsibx li ssib daqstant differenza għaliex minn Jannar ‘il hawn ma rriżenja ħadd.   

  ONOR. MICHAEL FARRUGIA:  Jekk teħodhom ras għal ras kien hemm varjazzjoni?  Per eżempju, jien għedt li servizz filgħaxija fid-djar jiġik jiswa Lm13 …

 DR. RAY BUSUTTIL:  Ħalli ngħidlek għaliex ma kienx hemm varjazzjoni.  Fiż-żmien meta sar is-survey il-visti li kienu jidħlu fiċ-ċentri tas-saħħa li llum huma magħluqa kienu jsiru miċ-ċentri tas-saħħa li llum huma miftuħa, jiġifieri l-visti baqgħu jsiru xorta, kulma tbiddel hu li t-tabib li kien jaħdem fiċ-ċentru tas-saħħa li llum huwa magħluq qed jaħdem f’dak li huwa miftuħ.  Jiġifieri kulma se tnaqqas bħala spejjeż huma r-running expenses li żżomm ċentru tas-saħħa miftuħ bil-lejl which is a minimal proportion għaliex bil-lejl kulma jkollok huwa l-general practitioner u n-nurse jiġifieri bħala konsum ta’ dawl se jkollok ir-reception area, it-treatment room  u l-clinic fejn jara n-nies it-tabib għaliex il-clinics l-oħra kollha huma magħluqin.  Bħala proporzjon ir-running expenses għal bil-lejl huma proporzjon żgħir ta’ l-expenses totali tal-health centre.  Ma nafx jekk l-Awditur Ġenerali jikkollaborax ma’ dan li qed ngħid jien.

  ONOR. MICHAEL FARRUGIA:  Meta wieħed jitkellem fuq running expenses ikun qed jitkellem dwar kull pazjent li fil-fatt jattendi ċ-ċentru tas-saħħa.  Issa jekk wieħed iħares lejn kull statistika li toħroġ f’dan ir-rigward jara li kien hemm tnaqqis fin-numru ta’ pazjenti li jżuru dawn iċ-ċentri, u ovvjament meta jkun hemm tnaqqis wieħed jistenna li ras għal ras l-ispejjeż se jogħlew.  Saret xi evalwazzjoni dwar dan?

  DR. RAY BUSUTTIL:  Min-naħa tad-dipartiment m’għamilnihiex, pero` li nista’ ngħid hu li  jien kont għamilt rapport simili meta kont direttur fil-primary care fl-1996 – jien kont ħdimt il-costings ta’ matul il-lejl mhux ta’ matul il-ġurnata – u nista’ ngħid li cents hemm differenza bejn dak li kont ikkalkulajt jien u l-evalwazzjoni li għamel l-Awditur.  Jiġifieri even over a period of four years id-differenzi ma kenux daqshekk sostanzjali.

  ONOR. MICHAEL FARRUGIA:  Ħalli naqbeż issa fuq il-costings fejn jidħlu pazjenti li jżuru bereġ li m’humiex ċentri tas-saħħa fejn ġie kkalkolat li kull pazjent jiġi jiswa madwar Lm1.43.  F’dan il-costing ittieħed in konsiderazzjoni l-fatt li l-pazjenti li jmorru hemmhekk ħafna drabi jħallu r-riċetta l-berġa stess?

  DR. RAY BUSUTTIL:  L-opinjoni tiegħi hija li hawnhekk we are dealing with two services; wieħed huwa l-vista tal-pazjent għat-tabib u l-ieħor huwa l-costing tad-dispensing tal-mediċina.

  ONOR. MICHAEL FARRUGIA:  Jien qed nipprova nieħu s-servizz bħala ammont totali.

  THE CHAIRMAN:  Forsi l-Awditur Ġenerali xtaq jikkummenta?

  IS-SUR JOSEPH G. GALEA (Awditur Ġenerali):  Dan il-costing inħadem fuq certain services being given.  Is-Sur Peplow, bħala l-manager li ħadem fuq dawn il-costings, jista’ jispjega eżatt l-inputs ta’ valuri li daħħalna fih.

  IS-SUR WILLIAM PEPLOW (Audit Manager):  Kif spjega Dr. Busuttil aħna qisna dawn iż-żewġ affarijiet bħala servizzi separati u ħadna biss dak li huwa s-servizz li jipprovi l-general practitioner minn ġol-berġa.  Għalkemm napprezzaw li s-servizz ta’ l-ispiżerija huwa wkoll parti mis-servizz, l-iskop u l-objectives tagħna kien dwar is-servizz mogħti mill-general practitioner.

  DR. RAY BUSUTTIL:  Forsi nista’ nispjega ftit.  Il-pazjent li jmur il-berġa jmur hemmhekk biex it-tabib jiktiblu r-riċetta.  Meta mbagħad il-pazjent imur lura biex jiġbor ir-riċetta, lit-tabib ma jarahx; jiġborha direttament mingħand in-nurse.  Jiġifieri ż-żewġ servizzi tista’ taqsamhom; għandek il-costing tal-vista tal-pazjent lit-tabib biex għamel ir-riċetta biex forsi ħadlu l-pressjoni u għamel li kellu bżonn jagħmel u għandek il-costing ta’ kemm tqum biex dik ir-riċetta tiġi dispensed locally fil-berġa.  Aħna qatt ma dħalna f’dak l-aspett bħala dipartiment u ma naħsibx li l-Awditur daħal fih.

  THE CHAIRMAN:  Iżjed kummenti?  L-Onor. Gatt

  ONOR. AUSTIN GATT:  Dr. Busuttil, l-Awditur hawnhekk għamel ukoll survey mal-klijenti u minnu jidher li s-satisfaction rate tal-klijenti li jmorru l-health centres hija pjuttost għolja.  Ovvjament fir-rapport l-Awditur jindika ċerti nuqqasijiet bħal, per eżempju, li l-pazjenti ma jarawx l-istess tabib, li l-visti mhux dejjem isiru fil-ħin eċċ, eċċ, imma in general is-satisfaction rate tidher li hija għolja ħafna.  Fuq il-bażi ta’ riżultati li fl-aħħar mill-aħħar huma nkorraġġanti u anke l-cost effectiveness jidher li huwa pjuttost tajjeb, xi pjanijiet hemm li se jiġu attwati fil-futur biex mhux biss dan is-servizz jiġi maintained u s-satisfaction rate tibqa’, pero` li possibbilment jitjiebu?  

  DR. RAY BUSUTTIL:  Jiena naħseb li kemm hu tajjeb servizz jew le ma jiddependix biss mis-satisfaction rate tal-pazjenti għaliex il-kwalita` ta’ kura li inti tagħti tiddependi fuq affarijiet oħra u naħseb li l-osservazzjonijiet li għamel l-Awditur dwar il-fatt li n-nies ma jarahomx l-istess tabib, il-kontinwita` ta’ kura  u l-fatt li m’hemmx żamma ta’ records kif għandha tinżamm huma punti kruċjali ħafna li jeffettwaw il-kwalita` tas-servizz.  Il-fatt li individwu li mar fiċ-ċentru tas-saħħa biex jiċċekkjawlu l-pressjoni u fil-fatt iċċekkjawhielu se jkun sodisfatt, ma jfissirx li lil dak l-individwu tkun tajtu l-aħjar servizz jekk huwa jħoss in-nuqqas li meta mar fiċ-ċentru tas-saħħa ma sabx l-istess tabib.  Għalhekk jien naħseb li jekk se naħsbu f’xi tibdil li għandu jsir fil-qasam tal-kura primarja fl-għoti tal-general practitioner service in generali, irridu nikkonċentraw iżjed fuq dawn l-affarijiet li fil-fatt itejbu l-kwalita` tas-servizz li wieħed ikun qed jagħti.

  THE CHAIRMAN:  L-Onor. Mangion.

  ONOR. CHARLES MANGION:  Waħda mill-konklużjonijiet li hawn fir-rapport tgħid li t-tisħiħ tal-primary health care għandha a long time effect fis-sens li tnaqqas il-pressure on other health institutions, pero` imbagħad insibu li l-allocation għall-iżvilupp tal-primary health care hija minima. Dan il-frame of mind għadu jipprevali jew inkella hemm xi ħsieb li l-primary health care tingħata attenzjoni aktar partikolari?  Jien nifhem li meta tibda tnaqqis il-ħinijiet tal-ftuħ tal-clinics tkun qed tnaqqas ukoll is-servizz li jingħata.

  DR. RAY BUSUTTIL:  L-ewwelnett irrid niċċara l-punt li l-għeluq tal-health centres ma sarx minħabba konsiderazzjonijiet finanzjarji imma sar minħabba  nuqqas ta’ tobba.  Biex aħna niggarantixxu kwalita` ta’ servizz fiċ-ċentri tas-saħħa ridna bilfors innaqqsu l-ħinijiet tal-ftuħ f’ċentri minnhom u għalhekk aħna sibna liema kienu l-inqas li se jagħmlu ħsara u għażilna lilhom.  Ma hemm l-ebda dubju li kura primarja tajba hija relatata ma’ servizzi oħra fil-qasam tas-saħħa, primarjament dawk sekondarji fl-isptar; aktar ma jkollok kura tas-saħħa fil-komunita` tajba inqas huwa l-pressure fuq l-isptar, kemm mill-ammont ta’ nies li jidħlu kif ukoll kemm idumu hemmhekk.  Aħna, bħala dipartiment, dejjem nitolbu li l-investiment fil-kura primarja jżid - bħalma wara ollox jagħmel kull dipartiment ieħor biex ikollu iżjed investiment - pero` li tieħu mill-vot ta’ l-isptarijiet u tinvestihom fil-kura primarja hija premessa falza u nafu x’ġara fil-pajjiżi fejn ġiet imħaddma, fosthom fl-Ingilterra.  Meta dawn ippruvaw jixxiftjaw il-funds ikkrollaw iż-żewġ sistemi.  Jiġifieri s-sistema ta’ l-isptar għandha l-ħteġijiet tagħha u trid l-investimenti tagħha u l-kura primarja għandha l-ħteġijiet tagħha u trid l-investimenti tagħha wkoll.  Issa l-ammont ta’ flus li jiġi allokat ma jiddependix minna; we try to make the best use of the money li jiġu allokati lilna to provide the best service.

  ONOR. CHARLES MANGION:  Id-dipartiment qed jippjana xi inizjattivi biex jilqa’ għall-problema li teżisti ta’ nuqqas ta’ tobba?

  DR. RAY BUSUTTIL:  Ħafna jgħidu li l-akbar nuqqas li għandna fil-health centres huwa tal-general practitioners u ħafna jgħidu li dan in-nuqqas huwa dovut għall-fatt li t-tobba m’humiex imħallsin tajjeb.  Jien kont għamilt studju dettaljat dwar dan meta kont direttur fil-kura primarja u kont sejjaħt lit-tobba wieħed wieħed u staqsejthom x’inhuma l-ilmenti tagħhom.  U l-ilmenti tagħhom primarjament ma kenux jirrigwardaw is-salajru imma kienu jirrigwardaw il-job satisfaction li bħala tobba jkollhom is-sodisfazzjon li jkollhom pazjent li rawh illum, għada u sena oħra u qegħdin jiffolowjaw il-ħajja tiegħu mil-lat mediku.  Sfortunatament, dan fiċ-ċentri tas-saħħa m’huwiex daqstant faċli li tagħmlu.  

  Hemm ukoll il-kwestjoni li wieħed irid ċertu taħriġ speċjalizzat għaliex illum il-general practice hija kkonsidrata bħala speċjalizzazzjoni biex wieħed ikollu n-knowledge u l-iskills kollha ħalli jkun jista’ jieħu minn dak is-servizz l-iktar possibbli.  Jien għandi fiduċja kbira li din is-sena se nkunu fil-pożizzjoni li nagħmlu l-launching tal-vocational training in general practice li huwa kors ta’ taħriġ over a period of three years u li permezz tiegħu tobba jiġu mħarrġa u wara tliet snin jiġu ċċertifikati li jkunu speċjalizzati f’dak il-qasam.  Qegħdin ukoll niddiskutu mal-unions u mal-kulleġġ tat-tobba - ilna niddiskutu s-snin pero` għadna ma sibniex il-formula maġika - biex niżviluppaw sistema fejn jista’ jkun hemm reġistrazzjoni li  tiggarantixxi l-kwalita` ta’ kura.

  THE CHAIRMAN:  Iżjed kummenti?  L-Onor. Hyzler.

  ONOR. GEORGE HYZLER:  Waħda mill-konklużjonijiet li wasal għalihom l-Awditur f’paġna 37 tgħid li “The level of efficiency and effectiveness in the provision of the service is impaired through staff shortages and fluctuating demand in different times of the day which is not adequately addressed by management”.  Voldieri l-Awditur qed jgħid li iktar milli hemm staff shortages dak ix-shortage mhux qed jiġi adequately addressed by management. Jidher li s-suġġeriment ta’ l-Awditur, aktar milli huwa x’inhu jsir f’dak li huwa staff shortage, huwa x’qed isir għal dak li huwa management ta’ fluctuating demand li ovvjament huwa kkondizzjonat mill-istaff shortage. 

  DR. RAY BUSUTTIL:  Wieħed jista’ jikkonsidra l-fluctuating demand minn żewġ aspetti, pero` naħseb li l-Awditur hawnhekk kien qed jirriferi speċifikament għall-fatt li għandna ħinijiet matul il-ġurnata speċjalment filgħodu fejn ikollna ħafna nies jattendu, għandna ħinijiet wara nofsinhar fejn ikollna  ftit nies jattendu, imbagħad bejn il-5:00 p.m. u t-8:00 p.m. jerġa’ jkollna aktar nies, u matul il-lejl l-ammont jerġa’ jonqos.  Issa r-roster hija stabbilita b’tali mod li jkollok aktar tobba fil-ħinijiet ta’ filgħodu u bejn il-5:00p.m. u t-8:00 p.m. milli jkollok wara nofsinhar u bil-lejl.  Dwar dan hemm żewġ affarijiet; waħda minnhom wieħed jista’ jindirizzaha u l-oħra hija diffiċli biex tindirizzaha għaliex jekk tieħu the number of patients seen per doctor u taħdimha pro rata ċertament issib li n-numru ta’ pazjenti li jkun qed jara t-tabib bil-lejl se jkun ferm iżgħar, pero` jibqa’ l-fatt li dment li ċ-ċentru tas-saħħa jibqa’ miftuħ bil-lejl it-tabib irid jibqa’ hemmhekk.  Jiġifieri dik il-fluctuation diffiċli biex tindirizzaha għaliex hemm a minimum level ta’ tobba u staff li trid iżżomm dejjem.  Mill-banda l-oħra, jekk wieħed idaħħal sistema ta’ appuntamenti matul il-ġurnata, ikun jista’ jqassam ix-xogħol tiegħu b’mod ferm aktar ippjanat.  

  Din is-sistema ta’ appuntamenti konna ħsibna fiha madwar tliet snin ilu - daqshekk ilha lesta fuq il-karta - pero` hija diffiċli biex tiddaħħal għaliex jekk tiddaħħal sistema ta’ appuntamenti u jien għamilt appuntament li se jarani tabib fiċ-ċentru tas-saħħa filgħodu jien għandi nkun ċert li meta mmur se nsib tabib.  Issa n-numru ta’ tobba li għandna bħalissa tant huwa minimu li ġieli niġu f’pożizzjoni li mingħalina se jkollna tliet tobba fiċ-ċentri tas-saħħa u nispiċċaw bi tnejn.  Issa jekk jiġri hekk meta jkolli l-appuntamenti, ikolli n-nies li tajthom appuntament ġejjin u lanqas biss ikolli tabib biex jarahom, let alone l-istess tabib.  Jiġifieri s-sistema hija magħmula b’tali mod li waħda torbot ma’ l-oħra li għalkemm il-pjanijiet biex wieħed jindirizza dawn l-affarijiet qegħdin hemm, we have reached such a crititical level of manpower li ftit għandek elbow room fejn tista’ tiċċaqlaq.

  ONOR. GEORGE HYZLER:  Voldieri jien qed nifhmek tajjeb li ma taqbilx mal-konklużjoni, fis-sens li inti taħseb li iktar milli hija a management problem hija problema ta’  staff shortage?

  DR. RAY BUSUTTIL:  I think that the basic problem is a human resource problem.  Il-mod ta’ kif jaħdmu t-tobba hu tali li madwar 30% tal-ħin li jaħdmu ikun matul il-lejl fejn jiġu 5% tal-pazjenti.  Issa biex tbiddel dik il-figura trid tbiddel ovvjament il-working hours tat-tobba u trid tbiddel il-kondizzjonijiet.  Dan ifisser li aktar milli problemi ta’ management għandek problemi ta’ trade unions dwar kif se tasal għal roster ġdida.  Aħna għamilna xhur niddiskutu kif se nbiddlu r-roster imma again ma sibniex compromise.  Żgur pero` li qatt ma tista’ ġġibhom b’tali mod li jkollok 5% of doctor time allocated to 5% of patients għaliex għandek dak il-gap ta’ 12-il siegħa bil-lejl fejn tabib bilfors tridu hemmhekk.  Jiġifieri r-ratios se jkunu differenti.

  ONOR. GEORGE HYZLER:  Jekk forsi nista’ nipprovoka lill-Awditur Ġenerali jintervjeni f’dan l-istadju.  Sur Galea, f’waħda mill-konklużjonijiet li għamilt fir-rapport tiegħek għedt li “The level of efficiency and effectiveness in the provision of the service is impaired through staff shortages and fluctuating demand in different times of the day which is not adequately addressed by management”, u d-direttur ġenerali qed jgħidilna li l-management qed jipprova imma għadu ma sabx is-soluzzjoni.  Inti għandek xi soluzzjoni?

  IS-SUR JOSEPH G. GALEA:  Kieku kellna soluzzjoni ma konniex nitolbu flus għaliha u konna nagħtuhielu.  Jien naħseb li meta wieħed jifli sew dak li qed jgħid id-direttur ġenerali jirrealizza li l-problema hija li r-riżorsi jista’ jużahom mod ieħor imma minħabba t-trade unions, sistemi, il-pubbliku eċċ, huwa diffiċli u allura naħseb li it boils down to management.  Jien naħseb li the ideal situation tkun fejn lit-tobba tgħidilhom biex jagħmlu l-appuntamenti fil-ħin ta’ wara nofsinhar ħalli b’hekk jonqos ir-rush ta’ filgħodu.  Jien naħseb li finally it is a management problem.

  DR. RAY BUSUTTIL:  Ir-roster tat-tobba hija mqassma b’tali mod – u din ilha hekk kemm ilha teżisti mill-1988 – li jkollok tliet gruppi; grupp wieħed filgħodu, bejn il-5:00p.m. u t-8:00p.m. jkollok a fixed number of doctors, imbagħad bil-lejl jerġa’ jkollok grupp ieħor.  Illum bit-68 tabib li għandna ġieli nispiċċaw b’żewġ tobba biss, wieħed ġewwa u l-ieħor barra jagħmel il-visti.  Meta jkollok din is-sitwazzjoni ma tkunx tista’ tagħmel appuntamenti għaliex jekk tagħmel l-appuntamenti wara nofsinhar l-ewwelnett x’aktarx li bl-appuntamenti tara inqas nies milli fil-fatt jattendu.  The main advantage ta’ l-appuntamenti hu li you can streamline dak li hu urġenti minn dak li hu rutina, pero` biex tagħmel dan irid ikollok wieħed li jagħmillek l-appuntamenti u tabib ieħor li qiegħed hemm biex jekk ikollok emerġenza jista’ jaraha għaliex jekk min qed jagħmel l-appuntamenti se tibagħtu jara l-emerġenza l-appuntamenti  se jaqgħulek siegħa tard and one will spoil the other.  Jiġifieri it is a management issue imma mhux neċessarjament hija riflessjoni ta’ bad management fil-primary care.

  IS-SUR JOSEPH G. GALEA:  Jien by no means m’jien qed ngħid hekk, jien qed ngħid li it is a management problem.

  DR. RAY BUSUTTIL:  Jiena nħoss li l-fatt li ċ-ċirkostanzi ta’ servizz ikunu tali li dawn id-diskrepanzi wieħed irid jaċċettahom bħala fatt lanqas tant tibqa’ a management issue.  Li l-manhours tat-tobba tista’ tirrelatahom direttament mal-workload throughout the 24 hours hija a management impossibility; assolutament ma tistax tagħmilha.  

  ONOR. GEORGE HYZLER:  L-użu ta’ part-time doctors huwa soluzzjoni?

  DR. RAY BUSUTTIL:  L-użu ta’ part-time doctors jagħtik aktar flessibilita`.  Fil-fatt il-part-time doctors li għandna qegħdin nużawhom bl-aktar mod flessibbli possibbli. 

  ONOR. GEORGE HYZLER:  Meta ngħid part-time fis-sens li tużahom f’ħinijiet fejn l-aktar li għandek bżonnhom.

  DR. RAY BUSUTTIL:   Fil-fatt hekk qed nagħmlu u l-kritika li kellna fil-ġurnali stess nhar il-Ħadd fejn qalulna li t-tobba ngħidulhom siegħa qabel biex jidħlu bil-lejl, ġejja proprju mill-fatt li t-tobba li jridu jaħdmu part-time, bil-lejl iridu jaħdmu u jien l-inqas li għandi bżonn tobba huwa bil-lejl.  Jien ngħidilhom li jekk iridu jaħdmu bil-lejl inkun nista’ ngħidilhom siegħa qabel malli nkun naf li għandi tabib li m’huwiex dieħel għax-xogħol u jistgħu jidħlu minfloku.  Imma iktar minn hekk ma nistax nagħmel għaliex jien m’iniex se nħaddem tobba bil-lejl meta bil-lejl m’għandix xogħol.  Jien matul il-ġurnata rridhom it-tobba u jekk il-President tal-MAM – u nirrispondih minn hawnhekk - għandu tobba li jridu jaħdmu jista’ jġibhomli u għada stess inħaddimhom imma fil-ħinijiet li huma bżonnjużi għalija mhux fil-ħinijiet li huma konvenjenti għalihom.

  ONOR. GEORGE HYZLER:  Sar kumment ieħor mill-Awditur dwar il-filing system.  Din qiegħda tiġi ndirizzata?

  DR. RAY BUSUTTIL:  Jien kont napprezza kieku l-Awditur ikkummenta fuq il-kwalita` tal-files li hemm għaliex dawk huma files specifically tailor-made for general practice.  Fihom hemm ir-records tal-general practitioner u r-records ta’ kull clinic li ssir fil-primary care u qegħdin kollha integrati f’record wieħed ħlief għal record fejn jirrigwarda d-diabete fejn kellna nsistenza li minħabba li din illum hija maħduma b’tali mod li hija estensjoni tad-diabetic clinic ta’ l-isptar, riedu jżommu d-data tagħhom separata minn dik tal-health centre għalkemm ipprovdejna għaliha wkoll. 

  Bis-sistema li konna bdejna fil-bidu konna mexjin tajjeb għaliex konna bdejna noħorġu l-files bil-mod il-mod u bdejna nibnu sistema ta' files għal kull pazjent li jattendi fil-health centre.  Hemm ċerti health centres - u fir-rapport tiegħu l-Awditur isemmi dan - li huma iktar żviluppati f’din is-sistema minn oħrajn.  Per eżempju, fil-klinika tal-Mosta il-kultura ta’ record keeping hija ferm ogħla minn dik ta’ health centres oħra, pero` again, minħabba n-nuqqas ta’ tobba the pressure is so tense li l-kwalita` bilfors li kellha tonqos.  Jien għalija r-record keeping huwa essenzjali and we will work and try to get it going again.

  ONOR. GEORGE HYZLER:  Pero` hawnhekk l-Awditur qed jgħid li “the use of information technology is only marginally utilised for such an aim”.  Jiġifieri għandi nifhem li qiegħed hemm u ma tużawhx?

  DR. RAY BUSUTTIL:  Is-sistema li nużaw fil-health centres hija l-istess waħda li hemm fl-Isptar San Luqa, jiġifieri għandna l-lista tal-pazjenti kollha, għandna l-faċilita` li noħorġu printouts ta’ labels kif għandhom l-isptar u għandna wkoll il-faċilita` li nagħmlu appuntamenti komputerizzati għall-clinics kollha li hemm fil-health centres minbarra dik ta’ Bormla għaliex dik għadha kif fetħet u għadna ma għamilniex it-templates għaliha u allura m’hemmx is-servizzi kollha.  

  Meta tiġi biex titkellem imbagħad fuq l-użu tal-computer għaż-żamma tar-records allura imbagħad inkunu qed nitkellmu f’ambitu totalment differenti, inkunu qed nitkellmu fuq intrapriża enormi li anke jekk stess ikollna computerised record system għall-Isptar San Luqa din ma tkunx tajba għall-health centres għaliex il-mod kif iżżomm general practice records huwa ferm differenti minn kif iżżomm hospital record u trid tiżgura li jekk għandek il-general practitioner record u l-hospital record xi darba dawn jistgħu jitkellmu ma’ xulxin but we’re talking of many years ahead.

  THE CHAIRMAN:  Nirringrazzjakom.  Peress li għad hawn xi Membri li jridu jagħmlu aktar domandi dwar dan ir-rapport jaqbel li naġġornaw il-laqgħa għal ġurnata oħra u nkomplu bid-diskussjoni fuq l-istess suġġett.

Fit-8:27 p.m. il-Kumitat aġġorna.

